
NYS HOMES AND COMMUNITY RENEWAL PIBLIYE RFP AK LOT FINANSMAN 

PIBLIK POU KONSTRIKSYON 1.200 INITE LOJMAN AK SEVIS SOUTYEN 
Finansman ap Egzekite Ane En nan Angajman Senk Ane a, Plan Opòtinite Lojman 

ak Sèvis Soutyen pou 6.000 Inite 
 

$2 Milya Apwouve nan Bidjè ane fiskal 2017 pou Plan Daksyon pou Sanzabri ak 
Lojman ki pa Chè Gouvènè Cuomo a 

 
New York State Homes and Community Renewable te anonse joi a genyen lòt 
finansman eta a bay pou konstwi 1.200 inite lojman ak sèvis soutyen atravè yon 
Demann Dapèl Dòf (Request for Proposals, RFP), nan kad Plan Opòtinite Lojman ak 
Sèvis Soutyen (Supportive Housing Opportunity Plan, SHOP). Nouvo finansman eta a, 
anplis finansman ki afekte anvan sa nan bidjè a, pral garanti finisyon atan premye 1.200 
inite nan plan eta a pou konbat zanzabri atravè 6.000 nouvo inite lojman ak sèvis 
soutyen pandan senk ane kap vini yo. Bidjè Ane Fiskal 2017 la envesti prèske 2 milya 
dola pou plan daksyon konplè pou lojman ak pwoblèm sanzabri nan tout eta a. 
 
Finansman kapital yo konplete Demann Apèl Dòf ki fenk pibliye yo pou finanse 
fonksyonman ak sèvis pou 1.200 nouvo inite lojman sipèvize. Ansanm, fon kapibal, 
sèvis ak fonksyònman yo ap mete eta a sou wout pou l reyalize 6.000 inite lojman ak 
sèvis soutyen sou pwochen senk ane yo, 20,000 inite lojman ak sèvis soutyen sou kenz 
pwochen ane yo, ak kreyasyon oswa konsèvasyon 100.000 inite lojman bon mache sou 
senk pwochen ane yo nan kad yon inisyativ pou lojman ak sanabri $20 milya dola.  
 
"Gouvènè Cuomo te pwomèt aksyon dyanm, ki gen sans pou kreye nouvo fason 
konplè, tout nèf ak nan tèt kole pou adrese kriz lojman bon mache ak pou anpeche 
sitiyasyon sanzabri nan tout eta a," te deklare Komisyonè NYS Homes and Community 
Renewal James S Rubin. "HCR travay di pou kreye pwogram sa yo ak plans pou 
reyalize obejktif ambisye Gouvènè a pou kreyasyon ak prezèvasyon lojman bon mache. 
Kounye nou sispann pale pou travay la kòmanse: pwogram yo la, lajan la epi sou senk 
pwochen ane yo, apati jounen jodi a, ak angajman istorik sa, n ap pase nan vitès 
siperyè ak efò nou yo pou lojman bon mache eta a.”  
 
Nan RFP  ki pibliye jodi a genyen tou finansman pou nèf lòt pwogram konstriksyon ak 
prezèvasyon HCR. Demann finansman pou nouvo pwogram ak sa ki egziste deja yo ka 
depoze nenpòt kilè anvan 1mye mas 2017 oswa jiskaske tout alokasyon resous yo 
angaje. Demann yo ap etidye ofiamezi yo resevwa yo epi desiyon finansman yo ap fèt 
pandan tout ane a. 

Men pwogram ki nan RFP HCR detaye a: 
 
PWOGRAM OPOTINITE LOJMAN AK SEVIS SOUTYEN (SUPPORTIVE HOUSING 
OPPORTUNITY PROGRAM, SHOP): SHOP bay asistans finansman pou achte teren, 
pou fè depans esansyèl ak akseswa ki asosye ak nouvo konstriksyon oswa reyitilasyon 
adapte pwopriyete ki pa rezidansyèl kòm lojman sipèvize bon mache ansanm ak sèvis 
sosyal souplas. 
 
PWOGRAM KAPITAL POU NOUVO KONSTRIKSYON (NEW CONSTRUCTION 
CAPITAL PROGRAM, NCP): NCP founi finansman pou estimile nouvo konstriksyon 
lojman lwaye bon mache pou fanmi ki resevwa jiska 60% nan Revni Mwayen Zòn lan.  
 
PWOGRAM PREZEVASYON LOJMAN PIBLIK (PUBLIC HOUSING PRESERVATION 
PROGRAM, PHP): PHP se yon tèt kole ant HCR, HUD, Federal Housing Authorities 
(PHA) andeyò New York City, ak envestisè prive kap fè pwofi ak sak pap fè pwofi pou 
adrese bezwen fizik ak pou asiste PHAs nan planifikasyon pou yon bon bout tan. Se 
premye pwogram kapital prezèvasyon lojman piblik pou travay ak Pwogram Asistans 
Lwaye HUD a (RAD1) pou pwopriete lojman piblik.  
 
PWOGRAM PREZEVASYON POU PLIZYE FANMI (MULTIFAMILY PRESERVATION 
PROGRAM, MPP): MPP founi asistans finansman pou achte teren, pou fè depans 
esansyèl ak akseswa ki asosye ak prezèvasyon ak amelyorasyon nan pwopriyete pou 
lokasyon ki twouve yo nan tout Eta New York. 
 
KAY POU FANMI K AP TRAVAY (HOMES FOR WORKING FAMILIES, HWF): HWP 
founi finansman pou estimile nouvo konstriksyon ak prezèvasyon lojman pou lwaye bon 
mache pou fanmi ki resevwa jiska 60% nan Revni Mwayen Zòn lan. 
 
PWOGRAM LOJMAN POU KLAS MWAYEN (MIDDLE INCOME HOUSING 
PROGRAM, MIHP): MIHP ap ogmante kantite total inite miks ak klas mwayèn atravè 
Eta a atravè finansman defisit pou devlopman ki gen ladann yo inite pou fanmi kap 
resevwa jiska 130% nan Revni Mwayen Zòn lan. 
 
FON ENVESTISMAN KOMINOTE RIRAL AK IBEN (RURAL AND URBAN 
COMMUNITY INVESTMENT FUND, CIF): CIF sipòte eleman enstalasyon detay, komès 
oswa kominotè devlopman lojman bon mache yo pou plizyè itilizasyon nan kominote 
iben ak riral nan tout eta a, ansanm ak sipò pou prezèvasyon lojman pou lokasyon a 
bon mache pou plizyè fanmi nan zòn riral Eta a. 
 
HOUSE NY MITCHELL-LAMA PROGRAM (HML): HML kontinye travay la nan kad 
plan House NY orijinal $1 milya dola Gouvènè Cuomo a pou prezève pòtfèy 44 
pwopriyete bon mache prè lajan nan pwojè Mithel Lama ke HCR Housing Finance 
Agency te achte nan lane 2013. 

(PWOGRAM PR MITCHELL-LAMA (LOAN PROGRAM, MLLP): MLLP chita sou 
House NY Plan orijinal la epi ap soutni efò HCR deja ap fè yo pou prezève 74.000 inite 
lojman Mitchel Lama yo ki egziste deja yo. MLLP af founi pwopriyetè yo ankourajman 
finansye pou reparasyon kapital yon fason pou prezève ak pwolonje pri abòdab 
pwopriyete sa yo. Pwopriyete ki gen gwo bezwen fizik ak/osw finansye nan "gwo 
nesesite" oswa zòn kap anboujwaze rapid ap gen priyorite.  
 
PWOGRAM KREDI LOJMAN POU MOUN KI GEN TI REVNI NAN ETA A (STATE 
LOW INCOME HOUSING CREDIT PROGRAM, SLIHC): Pwodiksyon ak prezèvasyon 
lojman travayè pou Eta New York se boulon santral kap sipòte vil yo atravè Eta a. 
SLIHC ap ogmante kantite inite miks ak pou klas mwayèn atravè tout Eta a. Ap gen 
resous ki prale nan pwojè nan zòn ki founi opòtinite ak revitalizasyon lojman, san bliye 
yon aksan sou prezèvasyon istorik.  

